
EiMAS   Bahan Kursus


Kursus : Kursus Penguatkuasaan Marin 

Modul  :  Penguatkuasaan Marin


___________________________________________________________________________

KETERANGAN MODUL
	
	

	Kursus:
	PENGUATKUASAAN MARIN


	Tajuk Modul :
	PENYEDIAAN PENYIASATAN
JENIS OPERASI  MARIN OLEH JAS
PERANAN DAN TUGAS-TUGAS PEGAWAI PENYIASAT
KESELAMATAN DI  ATAS KAPAL (ONBOARD SAFETY)

PROSEDUR PENAHANAN KAPAL

· BORANG-BORANG KAJIAN KES


	No. Modul. :
	

	Objektif :
	· Memahami tujuan sesuatu penyiasatan itu dilakukan

· Memastikan pihak kapal memberi komitmen kepada pemeriksaan pegawai
· Mengenalpasti setiap rangkaian keterangan dibuat secara teratur dan mengikut kronologi
· Memastikan pegawai JAS mengetahui peranan dan tanggungjawab masing-masing dalam penyiasatan yang dijalankan.
· Memberikan panduan kepada pegawai bagaimana untuk membuat cadangan bagi kes penahanan kapal kepada pihak ibu pejabat JAS melalui JAS Negeri.


	Hasil Pembelajaran:


	Selepas modul ini peserta akan dapat:

1. Boleh menjalankan penyiasatan kapal
2. Dapat melaksanakan penyiasatan dengan sistematik  dan terancang

3. Berupaya mengelakan sebarang konflik dengan pihak kapal


	Kandungan :
	Teks :   10    mukasurat
Bilangan Kes/Contoh: 
Bilangan latihan:


	Tempoh :
	2 jam



KANDUNGAN
	
	
	

	3.0

	OPERASI TETAP KERJA (STANDARD OPERATION PROSEDUR) 

– Penguatkuasaan Marin
3.1   Penyediaan Penyiasatan

3.2   Jenis Operasi Penguatkuasaan Marin Oleh JAS
3.3   Peranan dan tugas-tugas pegawai penyiasat

3.4   Keselamatan di atas Kapal (Onboard Safety)

3.5   Prosedur penahanan kapal

        -  Borang-borang
OPERASI TETAP (STANDARD OPERATION PROSEDUR)     

Penguatkuasaan Marin
Kajian kes – Kes Mengaku Salah (Plead Guilty) IP- Xin Dong Guan

3.1
Penyediaan Penyiasatan

3.1.1
Tafsiran Menyiasat

Di bawah peruntukan Akta Kualiti Alam Sekeliling 1974 (Pindaan 1996), Pegawai-Pegawai Kawal Alam Sekitar dan Pegawai-Pegawai yang diperwakilkan kuasa dikegendaki menjalankan penyiasatan kes-kes pencemaran marin di kawasan perairan Malaysia dan Pegawai Berkuasa yang disenaraikan di dalam Seksyen 2, dibawah Akta Zon Ekonomi Eksklusif 1984 dikehendaki menjalankan penyiasatan kes-kes pencemaran di kawasan perairan Zon Ekonomi Eksklusif.
Menyasat disini bermaksud memberhenti, menaiki dan mengeledah kapal yang disyaki melakukan pencemaran.
Pegawai Berkuasa / Pegawai Penyiasat  boleh melakukan perkara-perkara berikut sepertimana yang dinyatakan di bawah Seksyen 38(1) Akta Kualiti Alam Sekeliling, 1974 (Pindaan 1996) dan Seksyen 24 Akta Zon Ekonomi Eksklusif 1984 dan dapat diringkaskan seperti berikut;

i. menahan, menaiki dan mengelidah sebarang kapal;
ii. mengambil sampel mana-mana benda berbahaya kepada alam sekeliling, 
pencemar atau buangan yang dikeluarkan, dilepaskan atau diletakkan atau 
berkemungkinan dikeluarkan, dilepaskan atau diletakkan daripada kapal;
iii. menyiasat, memeriksa, menyita peralatan;
iv. memeriksa dan membuat salinan rekod-rekod serta dokumen kapal;
v. mengambil gambarfoto, bukti-bukti pencemaran;
vi. menyiasat, memeriksa, menyita atau menahan apa-apa bahan buangan 
terjadual atau benda berbahaya kepada alam sekeliling dan mana-mana kapal 
yang diguna dalam pembawa buangan terjadual atau benda berbahaya kepada 
alam sekeliling;
vii. menyoalsiasat atau menahan seseorang kapten kapal, ketua jurutera dan 
kakitangan yang berkenaan jika dipercayai ia melakukan kesalahan; dan
viii. maklumat-maklumat lain untuk menentukan samada pihak terlibat melakukan 
pencemaran atau sebaliknya.
Sila lihat LAMPIRAN   :  Tempat-tempat yang disyorkan bagi kerja-kerja percontohan 

        minyak di kapal.

Nota:
Prosedur untuk memberhenti kapal dan membawa kapal ke pelabuhan adalah mengikut prosedur yang sediada wujud di agensi masing-masing.  Segala tindakan oleh Pegawai Penyiasat dan Pegawai Berkuasa hendaklah mengikut Prosedur Kanun Acara Jenayah (CPC).
3.1.1
Di bawah peruntukan Zon Ekonomi Eksklusif, 1984 semua Pegawai Berkuasa 
boleh menjalankan penguatkuasaan pencemaran marin di kawasan Zon Ekonomi Eksklusif sepertimana peruntukan di bawah Bahagaian VIII Seksyen 24, 25, 26 dan 27 Akta berkenaan.
Sila lihat LAMPIRAN  :   Seksyen-seksyen berkaitan di bawah Akta Zon Ekonomi Eksklusif, 1984.
3.2
Jenis Operasi Penguatkuasaan Marin oleh JAS
i. Kes aduan tumpahan minyak dari mana-mana kapal di laut;
ii. Pembersihan kapal tidak berlesen di laut;
iii. Pembuangan bahan buangan terjadual ke laut;

iv. Pemindahan minyak secara haram dari kapal ke kapal (ship to ship transfer) 

dilaut; dan

v. Kemalangan kapal seperti kes pelanggaran kapal yang mengakibatkan 

tumpahan minyak di laut.
3.3
Peranan dan tugas-tugas pegawai penyiasat
3.3.1
Pegawai  Penyasat mestilah mendapatkan maklumat-maklumat berupa fakta 
mengenai elemen-elemen yang melanggar Akta tersebut di atas.  Fakta-fakta hendaklah diperolehi bagi menyokong perkara-perkara berikut:

i. minyak, kandungan berminyak atau enapcemar dan buangan terjadual yang telah dibuang;

ii. pembuangan adalah di dalam kawasan perairan Malaysia atau perairan ZEE, Malaysia;

iii. pembuangan adalah melebihi dari kepekatan yang dibenarkan jika berkenaan;

iv. pembuangan adalah berpunca samada dari kapal atau darat atau kemudahan luar pantai; dan

v. tuan punya, penyelenggara atau kontraktor pencuci kapal dikenalpasti semasa pembuangan dibuat. 

3.4
Keselamatan di atas Kapal (Onboard Safety).
Peraturan Kapal Perdagangan (Merchant Shipping Regulations) menghendaki setiap Kapten dan krew kapal memastikan keselamatan penumpang dan tetamu yang berada di atas kapal.

Kaedah amalan yang bersih (good house keeping) hendaklah dijadikan sebagai satu amalan oleh pihak kapal.  Ruangan yang sempit dan tertutup di atas kapal tidak boleh dimasuki oleh pegawai penyiasat tanpa terlebih dahulu kebenaran dari kapten kapal.

Terjatuh atau kegelinciran boleh berlaku di atas kapal dan penggunaan peralatan keselamatan hendaklah sentiasa di pakai sepanjang berada di atas kapal.

Pegawai penyiasat hendaklah mengelakkan diri sebagai punca yang menyebabkan percikan api seperti merokok, penggunaan alat telefon mudah alih, kamera dan lain-lain semasa berada di atas kapal melainkan setelah mendapat kebenaran dari kapten kapal.
Panduan mengenai simbol keselamatan yang terdapat di atas kapal hendaklah sentiasa dipatuhi oleh pegawai penyiasat.  
3.5
PROSEDUR PENAHANAN KAPAL
3.5.1 Perintah Penahanan Kapal

Perintah Penahanan Kapal akan dikeluarkan oleh Jabatan Alam Sekitar dibawah peruntukan Seksyen 48, Akta Kualiti Alam Sekeliling, 1974 (Pindaan 1996), atau Seksyen 15, Akta Zon Ekonomi Eksklusif, 1984.

Lihat LAMPIRAN    (a) : Contoh Perintah Kapal Untuk Kes Di Perairan Malaysia.

(b): Contoh Perintah Penahanan Kapal Untuk Kes Di Perairan      

       Zon Ekonomi Eksklusif

3.5.2 Tatacara Penyerahan Perintah Penahanan (Detention Order)
i. Setelah mendapat laporan awal atau laporan penglihatan oleh Unit Udara Polis,

TUDM, Pegawai Berkuasa atau Pegawai Penyiasat dan dipercayai kapal berkenaan melakukan kesalahan, maka Jabatan Alam Sekitar (Ibu Pejabat) akan mengeluarkan Perintah Penahanan tersebut dan menghantarnya kepada Jabatan Alam Sekitar Negeri melalui faks dan pos laju bagi salinan asal.

ii. Jabatan Alam Sekitar Negeri bersama-sama agensi yang membantu 

penyiasatan akan pergi ke kapal untuk menyerahkan perintah tersebut kepada kapten kapal.  Jika didapati kapten kapal tidak ada, maka penahanan tersebut hendaklah ditampal di bahagian kapal yang mudah dilihat orang.  Kemudian gambarfoto perintah yang ditampal itu diambil dan satu (1) afidavit dibuat di mahkamah sesyen yang berdekatan.
3.5.3 Pengawasan Kapal Dalam Tahanan

Apabila kapal telah diberi perintah penahanan, pengawasan kapal seterusnya hendaklah dijalankan oleh agensi maritim yang dipertanggungjawabkan untuk mengawasi kapal dan pengawasan ini perlu diselaraskan oleh Pusat Penyelarasan Penguatkuasaan Maritim.

Nota:  Merujuk kepada Prosedur Pengawasan Kapal dagang dalam tahanan yang dikeluarkan oleh Pusat Penyelarasan Penguatkuasaan Maritim (PPPM)
3.5.4 Pelepasan Kapal

Kapal-kapal yang ditahan boleh dilepaskan daripada tahanan selepas;
i. Pihak Kerajaan selesai menjalankan penyiasatan dan proses awal

      perundangan;

ii. Pihak tuanpunya kapal memberi surat perakuan untuk hadir ke mahkamah;

iii. Pihak tuanpunya kapal melantik agen tempatan untuk menerima saman (writ)

bagi pihak tuanpunya kapal yang tidak boleh ditarikbalik; dan

iv. Pihak tuanpunya kapal mengemukakan sejumlah bon jaminan bank (bank 

guarantee) yang jumlahnya telah ditetapkan dalam perintah penahanan.
Sila lihat LAMPIRAN  (a):  Contoh jaminan bank.




    (b): Contoh surat pelepasan kapal.

3.5.5 Kapal Yang lari Dalam Tahanan
Malaysia dan Singapura telah mempunyai persefahaman bagaimana mengendalikan kapal-kapal yang lari di dalam tahanan samada dari tahanan pihak berkuasa Malaysia dan dari pihak berkuasa Singapura.
Sila lihat LAMPIRAN   :  Persefahaman Diantara Malaysia dan Singapura.
Dengan negara-negara luar yang lain, Malaysia belum ada persefahaman seperti di atas.  Apa yang diamalkan oleh Jabatan Alam Sekitar ialah dengan mengikut saluran diplomatik yang sediada.
Sila LAMPIRAN :  Contoh hubungan komunikasi bertulis melalui saluran diplomatik di antara kerajaan Malaysia dengan kerajaan Republik Indonesia bagi mengesan kapal MT Pradapha yang telah lari semasa dalam tahanan pihak berkuasa Malaysia.
4.0
Prosedur Tetap Kerja (SOP) – Penguatkuasaan Marin
4.1
Kajian Kes 


Kes Kapal Xin Dong Guan (2010)  – IP Kes Mengaku Salah (Plead Guilty)

